
Striguru Dhyanam Stuti Kavacha and Gita from various tantras

ஸ்த்ரீகு³ரு த்⁴யாநஸ்துதீகவசம் கீ³தா விவித⁴ தந்த்ரே

॥ அத²ஸ்த்ரீகு³ருத்⁴யாநம் கு³ப்தஸாத⁴நதந்த்ரே த்³விதீயபடலே ॥
பார்வத்யுவாச ॥
கு³ருத்⁴யாநம் ஶ்ருதம் நாத² !ஸர்வதந்த்ரேஷு கோ³பிதம் ।
ஸ்த்ரியா தீ³க்ஷா ஶுபா⁴ ப்ரோக்தா ஸர்வகாமப²லப்ரதா³ ॥ 1॥
ப³ஹுஜந்மார்ஜிதாத் புண்யாத் ப³ஹுப⁴க்³யவஶாத்³ யதி³ ।
ஸ்த்ரீகு³ருர்லப்⁴யதே நாத² ! தஸ்யா த்⁴யாநந்து கீத்³ரு’ஶம் ॥ 2॥
குத்ர வா ஸா கு³ருர்த்⁴யேயா ஶ்ரோதுமிச்சா²மி ஸாம்ப்ரதம் ।
கத²யஸ்வ மஹாதே³வ ! யத்³யஹம் தவ வல்லபா⁴ ॥ 3॥
ஶிவ உவாச ॥
ஶ‍்ரு’ணு பார்வதி ! வக்ஷ்யாமி தவ ஸ்நேஹபரிப்லுத: ।
ரஹஸ்யம் ஸ்த்ரீகு³ரோர்த்⁴யாநம் யதா² த்⁴யேயா ச ஸா கு³ரு: ॥ 4॥
ஸஹஸ்ராரே மஹாபத்³மே கிஞ்ஜல்கக³ணஶோபி⁴தே ।
ப்ரபு²ல்லபத்³மபத்ராக்ஷீ க⁴நபீநபயோத⁴ரா ॥ 5॥
ப்ரஸந்நவத³நா க்ஷீணமத்⁴யா த்⁴யாயேச்சி²வாம் கு³ரும் ।
பத்³மராக³ஸமாபா⁴ஸாம் ரக்தவஸ்த்ரஸுஶோப⁴நாம் ॥ 6॥
ரக்தகங்கணபாணிஞ்ச ரக்தநூபுரஶோபி⁴தாம் ।
ஶரதி³ந்து³ப்ரதீகாஶாம் ரக்தோத்³பா⁴ஸிதகுண்ட³லாம் ॥ 7॥
ஸ்வநாத²வாமபா⁴க³ஸ்தா²ம் வராப⁴யகராம்பு³ஜாம் ।
இதி தே கதி²தம் தே³வி !ஸ்த்ரீகு³ரோர்த்⁴யாநமுத்தமம் ।
கோ³பநீயம் ப்ரயத்நேந ந ப்ரகாஶ்யம் கதா³சந ॥ 8॥

அத²ஸ்துதி: ॥ மாத்ரு’காபே⁴த³தந்த்ரே ஸப்தபடலே ॥
தே³வ்யுவாச ॥
ஸ்துதிஞ்ச கவசம் நாத² ! ஶ்ரோதுமிச்சா²மி ஸாம்ப்ரதம் ।
ஶ்ரீகு³ரோ: கவசம் ப்ரோக்தம் த்வயா நாத² ! புரா ப்ரபோ⁴ ! ॥ 1॥

இதா³நீம் ஸ்த்ரீகு³ரோ:ஸ்த்ரோத்ரம் கவசம் மயி கத்²யதாம் ।
யஸ்ய விஜ்ஞாநமாத்ரேண புநர்ஜந்ம ந ஜாயதே ॥ 2॥
ஶ்ரீஶிவ உவாச ॥
ஶ‍்ரு’ணு தே³வி ! ப்ரவக்ஷ்யாமி ஸ்தோத்ரம் பரமகோ³பநம் ।
யஸ்ய ஶ்ரவணமாத்ரேண ஸம்ஸாராந்முச்யதே நர: ॥ 1॥
நமஸ்தே தே³வதே³வேஶி ! நமஸ்தே ஹரபூஜிதே ! ।
ப்³ரஹ்மவித்³யாஸ்வரூபாயை தஸ்யை நித்யம் நமோ நம: ॥ 2॥
அஜ்ஞாநதிமிராந்த⁴ஸ்ய ஜ்ஞாநாஞ்ஜநஶலாகயா ।
யயா சக்ஷுருந்மீலிதம் தஸ்யை நித்யம் நமோ நம: ॥ 3॥
ப⁴வப³ந்த⁴நபாரஸ்ய தாரிணீ ஜநநீ பரா ।
ஜ்ஞாநதா³ மோக்ஷதா³ நித்யம் தஸ்யை நித்யம் நமோ நம: ॥ 4॥
ஶ்ரீநாத²வாமபா⁴க³ஸ்தா²ஸத³யா ஸுரபூஜிதா ।
ஸதா³ விஜ்ஞாநதா³த்ரீ ச தஸ்யை நித்யம் நமோ நம: ॥ 5॥
ஸஹஸ்ராரே மஹாபத்³மே ஸதா³நந்த³ஸ்வரூபிணீ ।
மஹாமோக்ஷப்ரதா³ தே³வீ தஸ்யை நித்யம் நமோ நம: ॥ 6॥
ப்³ரஹ்மவிஷ்ணுஸ்வரூபா ச மஹாருத்³ரஸ்வரூபிணீ ।
த்ரிகு³ணாத்மஸ்வரூபா ச தஸ்யை நித்யம் நமோ நம: ॥ 7॥
சந்த்³ரஸூர்ய்யாக்³நிரூபா ச மதா³கூ⁴ர்ணிதலோசநா ।
ஸ்வநாத²ஞ்ச ஸமாலிங்க்³ய தஸ்யை நித்யம் நமோ நம: ॥ 8॥
ப்³ரஹ்மவிஷ்ணுஶிவத்வாதி³ஜீவந்முக்திப்ரதா³யிநீ ।
ஜ்ஞாநவிஜ்ஞாநயோர்தா³த்ரீ தஸ்யை ஶ்ரீகு³ரவே நம: ॥ 9॥
இத³ம் ஸ்தோத்ரம் மஹேஶாநி ! ய: படே²த்³ப⁴க்திஸம்யுத: ।
ஸஸித்³தி⁴ம் லப⁴தே நித்யம் ஸத்யம் ஸத்யம் ந ஸம்ஶய: ॥ 10॥
ப்ராத:காலே படே²த்³ யஸ்து கு³ருபூஜாபுர:ஸரம் ।
ஸ ஏவ த⁴ந்யோ லோகேஶோ தே³வீபுத்ர இவ க்ஷிதௌ ।
இதி மாத்ரு’காபே⁴த³தந்த்ரே ஸ்த்ரீகு³ரோ:ஸ்தோத்ரம் ஸம்பூர்ணம் ॥ 11॥

ஸ்தோத்ரம் ஸமாப்தம் தே³வேஶி ! கவசம் ஶ‍்ரு’ணுஸாத³ரம் ।
யஸ்ய ஸ்மரணமாத்ரேண வாகீ³ஶஸமதாம் வ்ரஜேத் ।
॥ஸ்த்ரீகு³ருகவசம் ॥

விநியோக:³ -

ஸ்த்ரீகு³ரோ: கவசஸ்யாஸ்ய ஸதா³ஶிவ ரு’ஷி:ஸ்ம்ரு’த: ।
தாராக்²யா தே³வதா க்²யாதா சதுர்வர்க³ப²லப்ரதா³ ॥ 1॥
க்லீம் பீ³ஜம் சக்ஷுஷோர்மத்⁴யே ஸர்வாங்க³ம் மே ஸதா³வது ।
ஐம் பீ³ஜம் மே முக²ம் பாது ஹ்ரீம் ஜிஹ்வாம் பரிரக்ஷது ॥ 2॥
ஶ்ரீம் பீ³ஜம் ஸ்கந்த⁴தே³ஶம் மே ஹஸக²ப்²ரேம் பு⁴ஜத்³வயம் ।
ஹகார: கண்ட²தே³ஶம் மே ஸகார: ஷோட³ஶம் த³லம் ॥ 3॥
க்ஷவர்ணஸ்தத³த: ⁴ பாது லகாரோ ஹ்ரு’த³யம் மம ।
வகார: ப்ரு’ஷ்ட²தே³ஶஞ்ச ரகாரோ த³க்ஷபார்ஶ்வகம் ॥ 4॥
யூங்காரோ வாமபார்ஶ்வஞ்ச ஸகாரோ மேருமேவ ச ।
ஹகாரோ மே த³க்ஷபு⁴ஜம் க்ஷகாரோ வாமஹஸ்தகம் ॥ 5॥
மகாரஶ்சாங்கு³லீம் பாது லகாரோ மே நக²ம் வது ।
வகாரோ மே நிதம்ப³ஞ்ச ரகாரோ ஜட²ரம் வது ॥ 6॥
ஷீங்கார: பாத³யுக³ளம் ஹேஸௌ:ஸர்வாங்க³ம் மேऽவது ।
ஹேஸௌர்லிங்க³ஞ்ச லோமாநி கேஶஞ்ச பரிரக்ஷது ॥ 7॥
ஐம் பீ³ஜம் பாது பூர்வே மே ஹ்ரீம் பீ³ஜம் த³க்ஷிணேऽவது ।
ஶ்ரீம் பீ³ஜம் பஶ்சிமே பாது உத்தரே பூ⁴தஸம்ப⁴வம் ॥ 8॥
ஶ்ரீம் பாது சாக்³நிகோணே ச வேதா³க்²யா நைர்ரு’தேऽவது ।
தே³வாம்பா³ பாது வாயவ்யாம் ஶம்பௌ⁴ ஶ்ரீபாது³காம் ததா² ॥ 9॥
பூஜயாமி ததா² சோர்த்³த்⁴வம் நமஶ்சாத: ⁴ ஸதா³ऽவது ।
இதி தே கதி²தம் காந்தே ! கவசம் பரமாத்³பு⁴தம் ॥ 10॥
கு³ருமந்த்ரம் ஜபித்வா து கவசம் ப்ரப²டே²த்³யதி³ ।
ஸஸித்³த: ⁴ ஸக³ண: ஸோऽபி ஶிவ ஏவ ந ஸம்ஶய: ॥ 11॥
பூஜாகாலே படே²த்³ யஸ்து கவசம் மந்த்ரவிக்³ரஹம் ।
பூஜாப²லம் ப⁴வேத்தஸ்ய ஸத்யம் ஸத்யம் ஸுரேஶ்வரி ! ॥ 12॥
த்ரிஸந்த்⁴யம் ய: படே²த்³தே³வி !ஸஸித்³தோ⁴ நாத்ர ஸம்ஶய: ।
பூ⁴ர்ஜே விலிக்²ய கு³லிகாம் ஸ்வர்ணஸ்தா²ம் தா⁴ரயேத்³ யதி³ ॥ 13॥
தஸ்ய த³ர்ஶநமாத்ரேண வாதி³நோ நிஷ்ப்ரபா⁴ம் க³தா: ।
விவாதே³ ஜயமாப்நோதி ரணே ச நிர்ரு’தே:ஸம: ॥ 14॥
ஸபா⁴யாம் ஜயமாப்நோதி மம துல்யோ ந ஸம்ஶய: ।
ஸஹஸ்ராரே பா⁴வயந் யஸ்த்ரிஸந்த்⁴யம் ப்ரபடே²த்³ யதி³ ॥ 15॥

ஸ ஏவ ஸித்³தோ⁴ லோகேஶோ நிர்வாணபத³மீயதே ।
ஸமஸ்தமங்க³ளம் நாம கவசம் பரமாத்³பு⁴தம் ॥ 16॥
யஸ்மை கஸ்மை ந தா³தவ்யம் ந ப்ரகாஶ்யம் கதா³சந ।
தே³யம் ஶிஷ்யாய ஶாந்தாய சாந்யதா² பதநம் ப⁴வேத் ॥ 17॥
அப⁴க்தேப்⁴யஶ்ச தே³வேஶி ! புத்ரேப்⁴யோऽபி ந த³ர்ஶயேத் ।
இத³ம் கவசமஜ்ஞாத்வா த³ஶவித்³யாஶ்ச யோ ஜபேத் ॥ 18॥
ஸ நாப்நோதி ப²லம் தஸ்ய சாந்தே ச நரகம் வ்ரஜேத் ।
ஸமாப்தம் கவசம் தே³வி ! கிமந்யத் ஶ்ரோதுமிச்ச²ஸி ।
தவ ஸ்நேஹாநுப³ந்தே⁴ந கிம் மயா ந ப்ரகாஶிதம் ॥ 19॥
॥ இதி மாத்ரு’காபே⁴த³தந்த்ரே ஸ்த்ரீகு³ருகவசம் ஸமாப்தம் ॥

॥ அத²ஸ்த்ரீகு³ருகீ³தா । கங்காலமாலிநீதந்த்ரே த்³விதீயபடலே ॥
பார்வத்யுவாச ॥
லோகேஶ ! கத்²யதாம் தே³வ !கு³ருகீ³தா மயி ப்ரபோ⁴ ! ।
ஶ்ரீப⁴க³வாநுவாச ॥
ஶ‍்ரு’ணு தாரிணி ! வக்ஷ்யாமி கீ³தாம் ப்³ரஹ்மமயீம் பராம் ।
கு³ருஸ்த்வம் ஸர்வஶாஸ்த்ராணாமஹமேவ ப்ரகாஶக: ॥ 1॥
த்வமேவ கு³ருரூபேண லோகாநாம் த்ராணகாரிணீ ।
க³யா க³ங்கா³ காஶிகா ச த்வமேவ ஸகலம் ஜக³த் ॥ 2॥
காவேரீ யமுநா ரேவா கரதோயா ஸரஸ்வதீ ।
கோ³மதீ சந்த்³ரபா⁴கா³ ச த்வமேவ குலபாலிகே ! ॥ 3॥
ப்³ரஹ்மாண்ட³ம் ஸகலம் தே³வி ! கோடிப்³ரஹ்மாண்ட³மேவ ச ।
ந ஹி தே வக்துமர்ஹாமி க்ரியாஜாலம் மஹேஶ்வரி ! ॥ 4॥
உக்த்வா சோக்த்வா பா⁴வயித்வா பி⁴க்ஷுகோऽஹம் நகா³த்மஜே ! ।
கத²ம் த்வம் ஜநநீ பூ⁴த்வா ப³தூ⁴ஸ்த்வம் மம தே³ஹிநாம் ॥ 5॥
தவ சக்ரம் மஹேஶாநி !அதீதம் பரமாத்மநி ।
இதி தே கதி²தா கீ³தா கு³ருதே³வஸ்ய ப்³ரஹ்மண: ॥ 6॥
ஸங்க்ஷேபேண மஹேஶாநி ! ப்ரபு⁴ரேவ கு³ரு:ஸ்வயம் ।
ஜக³த் ஸமஸ்தமாஸ்தா²ய கு³ருஸ்த்வேகோ ஹி கேவலம் ॥ 7॥
இதி தம் தோஷயித்வா ச நுதிபி: ⁴ ஸ்துதிபி⁴ஸ்ததா² ।
நாநாவித⁴த்³ரவ்யதா³நை:ஸித்³த:⁴ ஸ்யாத் ஸாத⁴கோத்தம: ॥ 8॥

ஸ்த்ரீகு³ரு த்⁴யாநஸ்துதீகவசம் கீ³தா விவித⁴ தந்த்ரே

॥ இதி ஸ்த்ரீகு³ருகீ³தா ஸமாப்தா ॥

